
Annotatsiya: Gazni tozalashning mexanik usullari gaz oqimlaridan zarrachalar, 

suyuqliklar va boshqa ifloslantiruvchi moddalarni ajratib olishga qaratilgan turli xil 

texnologiyalarni o'z ichiga oladi. Ushbu usullarning ba'zilari qattiq va suyuq 

zarralarni gaz oqimidan ajratish uchun filtrlar, siklonlar, cho'kindi jinslar, ajratgichlar 

yoki elektrostatik usullardan foydalanishni o'z ichiga oladi. Ushbu usullar odatda 

sanoat va energetika sohalarida chiqindi gazlarni atmosferaga chiqarilishidan oldin 

tozalash uchun ishlatiladi. 

Abstract: Mechanical methods of gas cleaning include various technologies 

aimed at separating particles, liquids and other pollutants from gas streams. Some of 

these methods include the use of filters, cyclones, sedimentation rocks, separators, or 

electrostatic methods to separate solid and liquid particles from the gas stream. These 

methods are commonly used in the industrial and energy sectors to clean waste gases 

before they are released into the atmosphere.  

Mamlakatimiz so’ngi yillarda ishlab chiqarish sohalariga zamonaviy 

texnologiyalarni qoʼllash borasida keng qamrovli dasturlar yaratilmoqda.Hamda 

zamonaviy uskunalar bilan jihozlangan sanoat korxonalari ishga tushirilmoqda.  

Konlardan qazib olinayotgan gazlarning tarkibi va xossalarini o’zgarib borishi 

natijasida hozirda qo’llanilayotgan texnologik qurilma va jihozlar hamda texnologik 

jarayonlarni o’zgartirishni talab etmoqda. Hozirgi kunda mamlakatimizdagi 

konlardan qazib olinayotgan quduq mahsulotlarini yo’qotishlarsiz yig’ish va 

tayyorlash dolzarb hisoblanadi va ushbu masalalarni yechish borasida qator koʼpgina 

ilmiy - tadqiqot ishlari olib borilmoqda. Shuningdek qazib olinayotgan gazlarning 

tarkibini tozalash ularni qayta ishlash xarajatlarini kamaytirishga va gazlarni 

yoqganda jaralayotgan issiqlik miqdori hamda atrof-muhitga salbiy ta’sirini 

kamaytirishga erishiladi.  

Gazlarni tozalash - bu sanoat korxonalaridan ajralib chiqayotgan gazlarni 

ortiqcha aralashmalar (qattiq, suyuq va gaz holidagi) dan tozalash jarayoni 

hisoblanadi. Ishlab chiqarish jarayonlarida hosil bo’ladigan gazlar tarkibida turli xil 

qo’shimcha moddalar bo’lishi tabiiy. Gazlarni tozalash natijasida qimmatbaho 

mahsulotlar ushlab qolinadi, keyinchalik qayta ishlash jarayoniga yomon ta’sir 

qiladigan yoki qurilmalarni yemiradigan zararli moddalar ajratib olinadi, atmosferaga 

chiqadigan tashlanmalar kamaytiriladi.  

Gazlarni tozalashda gazlardagi qo’shimcha moddalarni suyuqliklarga yuttirish 

(adsorbsiya); elektrostatik kuchlar ta’sirida yoki og’irlik kuchi ta’sirida cho’ktirish; 

suv bilan tozalash; filtrlash usullaridan biri; absorber, adsorber va boshqalar 

apparatlar ishlatiladi. 
Gazlarni mexanik usullarda tozalash asosan gaz tarkibidagi mexanik 

aralashmalarni ajratib olishga qaratilgan hisoblanadi. Quruq chang ushlagichlarda 

tozalash turli so’ndirish mexanizmlari asosida olib borilib, inersion, gravitasion, 

markazdan qochma kuch (siklonlar) yordamida amalga oshiriladi. Ushbu qurilmalar 

sodda tuzilgan bo’lib, ishlab chiqarish sanoatida gazlarni changdan tozalash 

jarayonlarida ko’p qo’llaniladi. 

Gazlarni mexanik usulda tozlash qurilmalari samaradorligini turli usullar 

bo’yicha tahlil qilib chiqamiz. Quruq chang ushlagich qurlmalarida changli gazlarni 

tozalash samaradorligi uncha yuqori emas, shuning uchun bu qurilmalar gazlarni 

tozalash jarayonining boshlang’ich bosqichida ishlatiladi. Chang ushlagich 

kameralari 1-rasmda keltirilgan.  

   

1 - rasm Chang ushlagich kamerasi: a - oddiy kamera; b - to’siqli kamera; 

d - polkali kamera; 1 - korpus; 2 - bunkerlar; 3 - to’siqlar; 4 - polka. 

Kichik zarralar bir lahzada o’zining tezligini yo’qotadi, shuning uchun vy- 

o’rtacha tezlikni vz - cho’kish tezligiga teng deb qabul qilish mumkin. 

Gazlarni changli zarralar va moddalardan tozalash uchun inversion 

qurilmalardan ham foydalaniladi. Bunday qurilmalarda gaz oqimi yo’nalishi-ning 

keskin o’zgartirilishi natijasida gaz tarkibidagi chang zarrasi inersiya bo’yicha o’z 

harakatini davom ettiradi (2-rasm) va to’siqqa uriladi, shunda chang zarralari pastga 

qarab yo’naladi.  

Bunda gaz oqimining tezligi 1 m/sek. Chang zarrasining o’lchami 25 - 30 mkm 

bo’lganda ushlab qolish darajasi 65 - 80% ni tashkil qiladi. 

Bunday chang ushlagichlar qora va rangli metall korxonalarida keng 

qo’llaniladi. Ularning gidravlik qarshiligi 150 - 390 Pa ga teng. 

 
2-rasm. Inersion chang ushlagichlar: a - to’siqli; b - gaz oqimini asta-sekin burish 

bilan; d - kengayadigan konusli. 

Gazlarni tozalashning yana bir usuli filtrlarda tozalash bo’lib, bunda gazni 

tozalash jarayoni tozalanuvchi gazni g’ovaksimon materialdan o’tkaziladi hamda 

bunda gaz filtrdan o’tib, uning tarkibidagi chang zarralari esa materialda ushlanib 

qolinadi. Filtr materiallari turli strukturaga ega bo’lib, ular asosan quyidagi turlarga 

bo’linadi: 

1) G’ovaksimon egiluvchan filtrlar. 

2) Yarim qattiq g’ovaksimon filtrlar.  

3) Qattiq g’ovaksimon filtrlar. 

Gazlarni tozalash jarayonida chang zarralari filtr materiali g’ovakliklarida 

ushlanib qoladi, gaz esa o’tib ketadi. 

Filtrlar qaysi maqsadda ishlatilishiga, hamda gazlarni chiqish va kirish 

konsentratsiyasiga qarab, ular shartli ravishda uch sinfga bo’linadi: 

1. Chuqur tozalovchi filtrlar (yuqori samaradorli yoki absolut filtrlar), ularning 

tozalash darajasi 99% ni tashkil etadi. Tozalanuvchi gaz konsentratsiyasi - l mg/m3 

dan yuqori bo’lmasligi lozim. Bunday filtrlar ishlab chiqarishda ajralib chiquvchi o’ta 

zaharli zarralarni tozalashda ishlatiladi, shuning uchun filtrlar ishlatilgandan so’ng 

regeneratsiya (qayta tiklanmaydi) qilinmaydi. 

2. Havo filtrlari - ventilatsiya (shamollatish) va sovitish tizimlarida qo’llanadi. 

Filtrlash jarayoni gaz tezligi yuqori - 2,5-3 m/sek va tozalanuvchi gaz 

konsentratsiyasi - 50 mg/m3 gacha bo’lganda qo’llaniladi. Filtrlar ishlatilgandan 

so’ng regeneratsiya qilinishi yoki qilinmasligi mumkin. 

3. Sanoat filtrlari - sanoatda ko’plab ajraluvchi changli gazlarni tozalashda va 

changlarning konsentratsiyasi - 60 g/m3 gacha bo’lganda ishlatiladi. Filtrlar 

ishlatilgandan keyin regeneratsiya qilinadi. 

4. Matoli filtrlar. Sanoatda bunday filtrlar keng tarqalgan. Matoli flltrlarda ikki 

xil ko’rinishdagi filtrlash materiallari qo’llaniladi. Ularga to’qish stanogida oddiy 

materialdan tayyorlangan filtrlar va mexanik aralashtirish, presslash, nina bilan 

teshish orqali olinadigan kigizlar, namatlar kiradi. Oddiy filtrlash matolarida iplar 

orasidagi o’tadigan teshikchalar razmeri 100-200 mkm gacha bo’ladi.So’ngi 

vaqtlarda yuqori haroratga va agressiv muhitga chidamli matolarning yaratilishi 

bunday filtrlarni ishlatish imkonini oshirmoqda. 

5. Tolali filtrlar. Ushbu filtrlarning filtrlovchi elementi bir yoki bir necha 

qavatdan iborat bo’lib, ular orasida tolalar bir xil taqsimlangan bo’ladi. Bunday 

filtrlar hajmiy ta’sirga ega bo’lib, zarralarni qavatlarning butun chuqurligi bo’yicha 

ushlab qoladi va yig’adi. Chang zarralarining yaxlit qatlarni faqat zich material ustida 

hosil bo’ladi. Filtrlar uchun tabiiy yoki maxsus ishlab chiqilgan va qalinligi 0,01 dan 

100 mkm gacha bo’lgan tolalar qo’llaniladi. 

Filtrlovchi qatlam qalinligi 0,1 mm dan (qog’ozli) to 2 m gacha (uzoq vaqt 

ishlatiluvchi, ko’p qatlamli, nasadkali filtrlar) bo’lishi mumkin. 

